
1․ Ընթացիկ իրավիճակը և իրավական ակտի ընդունման անհրաժեշտությունը.
Ի կատարումն Հայաստանի Հանրապետության կառավարٳթյան 2021-2026 թվականների գործունեության ﬕջոցառٳﬓերի ծրագրի, ինչպես նաև Դատական և իրավական բարեփոխումների 2022-2026 թվականների ռազմավարությունից բխող գործողությունների ծրագրի 11.04.2024թ․ ընդունվել է «Կատարողական վարույթի մասին» օրենքը (այսուհետ՝ նաև Օրենք) և 30-ից ավել հարակից այլ օրենքներ։
Այսպես, կատարողական վարույթի հետ կապված նորմերը կենտրոնացնել և վարույթը համապարփակ կանոնակարգել է «Կատարողական վարույթի մասին» օրենքով՝ դրան առնչվող փոփոխություններ և լրացումներ կատարելով հարակից մի շարք օրենքներում։  Մասնավորապես, սահմանել են կատարողական վարույթի՝ որպես վարչական վարույթի հատուկ տեսակի էությունից բխող կանոններ, վարույթի արդյունավետությանը միտված կարգավորումներ, ընդլայնվել է կատարողական վարույթի շրջանակներում կատարվող հարցումների շրջանակները, հիմնովին վերանայվել է կատարողական ծախսերի հաշվարկման կարգը և չափերը՝ հիմքում դնելով հաշվարկման այնպիսի մեխանիզմներ, որոնք թույլ կտան բռնագանձման ենթակա կատարողական ծախսերի չափը որոշել՝ հիմքում դնելով ոչ միայն բռնագանձման ենթակա գումարի չափը, այլ կոնկրետ կատարողական վարույթի շրջանակում կատարված կատարողական գործողությունների կատարման ծավալը և առանձնահատկությունները: 
Օրենքի ընդունման արդյունքում անհրաժեշտություն է առաջացել նաև փոփոխություններ կատարել համապատասխան ենթաօրենսդրական ակտերում:
Ավելին, Վարչապետի 25․05․2024թ․ N 699–Ա որոշմամբ  հաստատվել է Կատարողական վարույթի մասին և «Հրապարակային սակարկությունների մասին» օրենքում փոփոխություններ և լրացում կատարելու մասին օրենքների կիրարկումն ապահովող միջոցառումները, որում ի թիվս այլ ակտերի, Օրենքի կիրարկումն ապահովելու համար պետք է ընդունվի «Պարտապանի միակ բնակարանի իրացման համար նվազագույն գումար և պարտապանի միակ բնակարանի իրացումից վերադարձված նվազագույն գումարի տնօրինման կարգը սահմանելու մասին» կառավարության որոշման նախագիծը (այսուհետ՝ Նախագիծ)։
Հաշվի առնելով որ «Դատական ակտերի հարկադիր կատարման մասին» օրենքը Օրենքի ընդունումից հետո ուժը կորցնելու է, և, ըստ այդմ, ուժը կորցնելու է Կառավարության 13.07.2017 թվականի «Պարտապանի միակ բնակարանի իրացման համար նվազագույն գումար սահմանելու մասին» N 808-Ն որոշման լիազորող նորմը, անհրաժեշտություն է առաջացել նույն որոշմամբ ուժը կորցրած ճանաչել նաև Կառավարության 13.07.2017 թվականի «Պարտապանի միակ բնակարանի իրացման համար նվազագույն գումար սահմանելու մասին» N 808-Ն որոշումը։
Ընդ որում, գործող՝ Կառավարության 13.07.2017 թվականի N 808-Ն որոշմամբ սահմանված է 4 900 000 ՀՀ դրամ, որպես բռնագանձման ոչ ենթակա միակ կացարանի գին, որը ներկայումս չի համապատասխանում անշարժ գույքի շուկայում արձանագրված իրողություններին: 
Բռնագանձման ոչ ենթական միակ բնակարանի իրացման համար նվազագույն գումարի որոշման համար իրավահարաբերության ծագման պահին հիմք է ընդունվել երկու չափանիշ՝ բնակարանի նվազագույն մակերեսը և Հայաստանի Հանրապետության ամբողջ տարածքում բազմաբնակարան բնակելի շենքերի բնակարանների 1մ2 մակերեսի շուկայական միջինացված գինը: Մասնավորապես, նվազագույն գումարը կազմում է բազմաբնակարան բնակելի շենքերի բնակարանների 1մ2 մակերեսի շուկայական միջինացված գնի և բնակարանի նվազագույն մակերեսի արտադրյալը:
Բնակարանի նվազագույն մակերեսի հաշվարկման համար հիմք է հանդիսացել Հայաստանի Հանրապետության քաղաքաշինության նախարարի 2014 թվականի մարտի 31-ի «ՀՀՇՆ 31-01-2014 «Բնակելի շենքեր. մաս I. Բազմաբնակարան բնակելի շենքեր» շինարարական նորմերը հաստատելու և Հայաստանի Հանրապետության քաղաքաշինության նախարարի 2001 թվականի հոկտեմբերի 1-ի N 82 հրամանում փոփոխություն կատարելու մասին» N 93-Ն հրամանը, որի հավելվածի 38-րդ կետի 2-րդ ենթակետի համաձայն՝ «Պետական և համայնքային բնակարանային ֆոնդի, սոցիալական բնակարանային ֆոնդի բնակարաններում պետք է բնակարանի մակերեսը կազմի ոչ պակաս,
ա. ընդհանուր սենյակ մեկ սենյականոց բնակարանում՝ 18 մ2  -ից,
բ. ընդհանուր սենյակ երկու և ավելի սենյականոց բնակարաններում՝ 16 մ2-ից,
գ. ննջարան` 8 մ2  -ից (10 մ2  երկու հոգու համար),
դ. խոհանոց` 8 մ2  -ից,
ե. խոհանոցային գոտում ճաշասենյակ-խոհանոց` 6 մ2  -ից,
զ. խոհանոց-խորշ` 5 մ2  -ից:»:
Նույն հրամանի հավելվածի 43-րդ կետի համաձայն՝ սենյակային և սենյակների բլոկ տիպի բնակելի տարածություններին կից պետք է հարկերում նախատեսվեն խոհանոցներ մի քանի բլոկների կամ սենյակների համար` 1մ2  մեկ մարդու համար հաշվարկով, 12 անձից ոչ ավել: Սենյակային տիպի բնակելի սենքերին կից հարկերում պետք է նախատեսվեն սանհանգույցներ` լոգարան կամ ցնցուղ, լվացարան և զուգարանակոնք՝ 6 մարդու համար ոչ ավելի հաշվարկով:
  Հաշվի առնելով ընդհանուր սենյակի (18մ2), ննջարանի (8մ2), խոհանոցի (8մ2) և սանհանգույցի (6մ2)  մակերեսների գումարները՝ նախատեսվել է բնակարանի նվազագույն մակերեսը, որը կազմում է 40մ2: Հիմք ընդունելով վերոնշյալ հրամանով սահմանված ստանդարտները՝ որոշվել է այն նվազագույն չափը, որը բավարար կլինի անձի կենսական պայմանների ապահովման համար:
Իսկ վիճակագրական տվյալների վերլուծության հիման վրա հաշվարկվել է Հայաստանի Հանրապետության ամբողջ տարածքում բազմաբնակարան բնակելի շենքերի բնակարանների 1մ2 մակերեսի շուկայական միջինացված գինը: Կատարված հաշվարկները ցույց են տվել, որ 2017 թվականի մայիս ամսվա համար Հայաստանի Հանրապետության բազմաբնակարան բնակելի շենքերի բնակարանների 1մ2 մակերեսի շուկայական միջինացված գինը կազմում է ≈121 822  ՀՀ դրամ: Ուստի, բռնագանձման ոչ ենթակա միակ բնակարանի իրացման համար նվազագույն գումարը հաշվարկվել է բազմաբնակարան բնակելի շենքերի բնակարանների 1մ2 մակերեսի շուկայական միջինացված գնի և բնակարանի նվազագույն մակերեսի արտադրյալով՝ 121 822 × 40 ≈ 4 900 000:
Ստացվում է, որ դեռևս 2017 թվականից մինչ օրս միակ բնակարանի իրացման համար պարտապանին վերադարձման ենթակա նվազագույն գումարը չի փոխվել, այնինչ անշարժ գույքի շուկայում տեղի են ունեցել էական փոփոխություններ: Ներկայումս առաջարկվում է, նույն բանաձևով, արդեն գործող կարգավորումների և Հայաստանի Հանրապետության տարածքում բազմաբնակարան բնակելի շենքերի բնակարանների 1մ2 մակերեսի շուկայական միջինացված գինը հիմք ընդունելով՝ սահմանել բռնագանձման ոչ ենթական միակ բնակարանի իրացման համար նվազագույն գումարը։ 
Մասնավորապես՝ ըստ վեր հանված վիճակագրության Երևան քաղաքում և մարզերում բազմաբնակարան բնակելի շենքերի բնակարանների 1մ2 մակերեսի շուկայական միջինացված գնի պատկերը 2024 թվականին և 2025 թվականի առանջին կիսամյակում հետևյալն է.

	2025
1-ին կիսամյակ[footnoteRef:2] [2:  https://armstat.am/file/article/sv_06_25a_5160.pdf ] 


	Երևան քաղաք
	462,850
	459,200

	Արագածոտնի մարզ
	142,250
	159,700

	Արարատի մարզ
	189,900
	204,150

	Արմավիրի մարզ
	200,550
	230,800

	Գեղարքունիքի մարզ
	100,750
	112,150

	Լոռու մարզ
	82,900
	89,800

	Կոտայքի մարզ
	238,650
	264,300

	Շիրակի մարզ
	115,500
	128,550

	Սյունիքի մարզ
	159,000
	179,050

	Վայոց ձորի մարզ
	152,000
	167,150

	Տավուշի մարզ
	134,200
	152,600



2․ Առաջարկվող կարգավորումը և ակնկալվող նպատակը.
Նախագծով առաջարկվում է սահմանել պարտապանի միակ բնակարանի իրացման համար նվազագույն գումարչի չափը և պարտապանի միակ բնակարանի իրացումից վերադարձված նվազագույն գումարի տնօրինման կարգը, ինչպես նաև ուժը կորցրած ճանաչել Կառավարության 2017 թվականի հուլիսի 13-ի N 808-Ն որոշումը:
Մասնավորապես, Նախագծով առաջարկվում է բռնագանձման ոչ ենթական միակ բնակարանի իրացման համար նվազագույն գումարի որոշման համար հիմք ընդունել 2025 թվականի 1-ին կիսամյակի համար բազմաբնակարան բնակելի շենքերի բնակարանների 1մ2 մակերեսի շուկայական միջինացված գնի և բնակարանի նվազագույն մակերեսի (40մ2) արտադրյալը: Ըստ վեր հանված վիճակագրության՝ 2025 թվականի 1-ին կիսամյակի համար Հայաստանի Հանրապետության բազմաբնակարան բնակելի շենքերի բնակարանների 1մ2 մակերեսի շուկայական միջինացված գինը կազմում է ≈195,200 ՀՀ դրամ: Ուստի, բազմաբնակարան բնակելի շենքերի բնակարանների 1մ2 մակերեսի շուկայական միջինացված գնի և բնակարանի նվազագույն մակերեսի արտադրյալի արդյունքում բռնագանձման ոչ ենթակա միակ բնակարանի իրացման համար նվազագույն գումարը չափը կկազմի ≈7 800 000 դրամ (195,200 × 40):
Նախագծի ընդունման արդյունքում կապահովվի Կատարողական վարույթի մասին օրենքի պատշաճ կիրարկումը:

3․ Իրավական ակտի նախագիծը մշակող պատասխանատու մարմինը.
Նախագիծը մշակվել է Արդարադատության նախարարության Հարկադիր կատարումն ապահովող ծառայության կողմից։

4․ Նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:

5․ Կապը ռազմավարական փաստաթղթերի հետ.
Նախագծի մշակումը բխում է՝
- Կառավարության 2021 թվականի նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման Հավելված 1-ում Արդարադատության նախարարությանը վերապահված 19-րդ նպատակից՝ «Հարկադիր կատարման համակարգի բարեփոխումների կատարում՝ միտված կատարողական վարույթի արդյունավետության բարձրացմանը, ներառյալ թվայնացման և էլկետրոնային համակարգերի գործարկման միջոցով».
- Կառավարության 2022 թվականի հուլիսի 21-ի N 1133-Լ որոշման Հավելված 1-ով հաստատված Հայաստանի Հանրապետության դատական և իրավական բարեփոխումների 2022-2026 թվականների ռազմավարության 11-րդ ռազմավարական նպատակից՝ «Հարկադիր կատարման համակարգի բարեփոխումներ».


